
________________________________________

y tro cyntaf.

Mae gennym nifer o gwestiynau i'w gofyn i chi, a fydd yn ein helpu i lywio ein hadroddiad i'r Senedd

ar y Memorandwm.

Byddwn yn gwerthfawrogi cael ymateb i'r cwestiynau yn yr Atodiad erbyn 1 Mehefin 2023.

Rwy'n anfon copi o'r llythyr hwn at Bwyllgor yr Economi, Masnach a Materion Gwledig ac at Bwyllgor

Diwylliant, Cyfathrebu, y Gymraeg, Chwaraeon a Chysylltiadau Rhyngwladol, gan y gallai'r materion

hyn fod yn berthnasol i'w gwaith.

Yn gywir,

—

Huw Irranca-Davies
Cadeirydd

ATODIAD

Cymal 54 (Pwer awdurdod cyhoeddus i ddatgelu gwybodaeth i berson cofrestredig) a chymal 56

(Cod ymarfer ynghylch datgelu gwybodaeth)

Fel y gwyddoch, mae Llywodraeth y DU o'r farn nad oes angen cydsyniad y Senedd ar gyfer cymalau
54 a 56 o'r Bil, gan fod y cymalau hyn yn ymwneud a materion a gadwyd yn 6l ym marn Llywodraeth
y DU. Nodwn y farn a fynegwyd gennych fod dehongliad Llywodraeth y DU o 'wasanaethau
rhyngrwyd', sy'n fater a gadwyd yn &I, yn “eithriadol o eang”, a bod y cymalau hyn yn ymwneud a
materion datganoledig yn eich barn chi, sef gwasanaethau cyhoeddus, yr economi a busnes, a'u bod
felly yn ddarpariaethau perthnasol at ddibenion Rheol Sefydlog 29.

Cwestiwn 1: Os yw Llywodraeth Cymru o'r farn bod cymalau 54 a 56 yn ymwneud a meysydd
datganoledig — sef gwasanaethau cyhoeddus, yr economi a busnes — a allwch egluro pam na ddylid
hefyd ofyn am gydsyniad y Senedd ar gyfer darpariaethau eraill o sylwedd yn Rhan 2 o'r Bil (cymalau
46 60)?

Cwestiwn 2: Yn benodol mewn perthynas a chymal 56, ym mharagraff 39 o'r Memorandwm rydych
yn nodi bod angen ystyried ymhellach oblygiadau datganoledig Cod Ymarfer ar lefel y DU, acy
byddwch yn rhoi'r wybodaeth ddiweddaraf maes o law. A ydych mewn sefyllfa i roi'r wybodaeth
ddiweddaraf i'r Senedd erbyn hyn?

Cymalau 61i 77 (Rhan 3, Data am Gwsmeriaid a Data am Fusnesau)

Mae cymalau 61177 o'r Bil yn darparu pwerau dirprwyedig amrywiol i'r Ysgrifennydd Gwladol ac i'r
Trysorlys.

Cwestiwn 3: Ym mharagraff 42 o'r Memorandwm, rydych yn nodi bod angen ystyried ymhellach
oblygiadau datganoledig y pwerau gwneud rheoliadau yng nghymalau 611 77 ac y byddwch yn rhoi'r
wybodaeth ddiweddaraf maes o law. A ydych mewn sefyllfa i roi'r wybodaeth ddiweddaraf i'r Senedd
erbyn hyn?

Cymal 92 (Datgelu gwybodaeth er mwyn gwella gwasanaethau cyhoeddus i ymgymeriadau)

Byddwch yn ymwybodol bod y cymal hwn yn diwygio adran 35 o Ddeddf yr Economi Ddigidol 2017
(Deddf 2017) i alluogi cyrff i rannu gwybodaeth i wella'r ffordd y darperir gwasanaethau cyhoeddus i
fusnesau, gan ehangu'r trefniant presennol sy'n caniatau i awdurdodau cyhoeddus penodedig rannu
gwybodaeth er mwyn darparu gwasanaethau cyhoeddus yn well i unigolion ac aelwydydd. Rhestrir y
personau penodedig ("specified persons") yn Atodlen 4 i Ddeddf 2017 ac maent yn cynnwys
awdurdodau Cymreig datganoledig amrywiol ("“Welsh Bodies”). Mae adran 35 o Ddeddf 2017 yn
caniatau i'r awdurdod cenedlaethol priodol (“appropriate national authority”) wneud rheoliadau i

ychwanegu personau penodedig ac amcanion penodedig (“specified objectives”). Mae'r awdurdod
cenedlaethol priodol yn cynnwys Gweinidogion Cymru mewn perthynas a Chymru.

Mae'r diwygiadau a wnaed gan gymal 92 o'r Bil i adran 35 o Ddeddf 2017 yn ymestyn pwer
dirprwyedig sy'n bodoli eisoes (pwer Harri VIII) sy'n arferadwy gan Weinidogion Cymru mewn
perthynas a Chymru, drwy ychwanegu'r gair "undertakings" (sef ymgymeriadau, h.y. busnesau a chyrff
elusennol) ochr yn ochr ag unigolion ac aelwydydd. Er enghraifft, byddai gan Weinidogion Cymru y
pwer i osod amcan penodedig a'r diben, yn ddarostyngedig i amodau eraill o dan adran 35, o wella
gwasanaeth cyhoeddus a ddarperir i ymgymeriadau. Yn flaenorol, byddai cwmpas y pwer hwn wedi'i
gyfyngu i wella gwasanaeth cyhoeddus i unigolion ac aelwydydd.

Cwestiwn 4: A wnewch chi gadarnhau ein bod wedi deall y safowynt yn gywir a bod y gwelliannau a
wnaed gan gymal 92 yn ymestyn pwer Harri'r VIII sy'n bodoli eisoes sy'n arferadwy gan Weinidogion
Cymru, ac a wnewch chi egluro pam mae'r wybodaeth hon wedi ei hepgor o'r Memorandwm.

Cymal 93 (Rhoi cytundebau rhannu gwybodaeth at ddiben gorfodi'r gyfraith ar waith)

Byddwch yn ymwybodol bod cymal 93 yn rhoi pwer dirprwyedig i'r Ysgrifennydd Gwladol weithredu,
drwy reoliadau, gytundebau rhyngwladol sy'n ymwneud a rhannu gwybodaeth at ddibenion gorfodi'r
gyfraith.

Yny Memorandwm, rydych yn nodi y dylid rhoi pwerau priodol i Weinidogion Cymru allu gwneud
rheoliadau at ddiben rhoi cytundeb rhyngwladol ar rannu gwybodaeth ar waith ar gyfer agweddau
gorfodi'r gyfraith sydd o fewn cymhwysedd y Senedd, a bod y mater hwn yn destun trafodaethau
parhaus a Llywodraeth y DU.

Cwestiwn 5:
a) A allwch roi'r wybodaeth ddiweddaraf am y trafodaethau hyn?

b) Beth yw barn Llywodraeth Cymru am y materion a gadwyd yn &l a'r materion datganoledig yn'y

maes hwn?

) A allwch roi enghraifft o sut y gallai fod yn ofynnol i Lywodraeth Cymru a/neu gyrff cyhoeddus
datganoledig gyflawni cytundebau rhyngwladol o dan gymal 937

ch) A ydych chi'n ymwybodol o gytundebau rhyngwladol sydd ar y gweill a fyddai'n cael eu
gweithredu drwy bwerau'r Bil?

cytundebau gofal iechyd rhyngwladol ar waith, fel y cynigir yn y Bil hwn. Bryd hynny, rhoddodd y
Gweinidog lechyd a Gwasanaethau Cymdeithasol sicrwydd y byddai cytundebau o'r fath yn cael eu

% Senedd Cymru

Welsh Parliament


https://busnes.senedd.cymru/mgIssueHistoryHome.aspx?IId=37871
https://busnes.senedd.cymru/mgIssueHistoryHome.aspx?IId=37871

llywodraethu gan Femorandwm Cyd-ddealltwriaeth rhynglywodraethol a gai ei ddiweddaru i
rhynglywodraethol tebyg yn cael eu rhoi ar waith ar gyfer cytundebau rhyngwladol o dan gymal 93
o'r Bil hwn (pan gaiff y Bil ei ddeddfu, cyhyd a bod hynny'n digwydd)? A yw hyn yn rhywbeth y mae
Llywodraeth Cymru yn ei ffafrio?

dd) Pan roeddem yn trafod Confensiwn y DU/y Swistir ar gydlynu nawdd cymdeithasol ym mis

iechyd lleol Cymru i gyflawni'r trefniadau oddi tano. Beth yw eich barn ynghylch y graddau y gallai
cytundebau rhyngwladol o dan gymal 93 ei gwneud yn ofynnol i Lywodraeth Cymru neu gyrff

cyhoeddus Cymru gyflawni gofynion ychwanegol?

Cymal 36 (Hysbysiadau cyfweliadau)

Byddwch yn ymwybodol bod cymal 36 yn mewnosod yn Neddf Diogelu Data 2018 adran 148A
newydd sy'n gwneud darpariaeth ynghylch hysbysiadau cyfweliadau, y gellir eu defnyddio i'w gwneud
yn ofynnol i berson fynychu cyfweliad ac ateb cwestiynau yn unol @ dymuniadau’r Comisiynydd
Gwybodaeth (y "Comisiynydd"). Nodwn, yn ymarferol, y bydd y cyfeiriad at y Comisiynydd yn cael ei
ddarllen fel cyfeiriad at y Comisiwn Gwybodaeth sydd newydd ei ffurfio, o dan adran 102(2) o'r Bil.

At hynny, mae cymal 36 yn mewnosod adran 148B newydd, sy'n gosod cyfyngiadau penodol ar yr
amgylchiadau lle gall y Comisiynydd ei gwneud yn ofynnol i berson ateb cwestiynau o dan hysbysiad
cyfweliad. Mae is-adran (9) yn rhestru cyrff na all y Comisiynydd roi hysbysiad cyfweliad iddynt, gan
gynnwys: “the Office for Standards in Education, Children’s Services and Skills in so far as it is a
controller or processor in respect of information processed for the purposes of functions exercisable
by His Majesty’s Chief Inspector of Education, Children’s Services and Skills by virtue of section 5(1)(a)
of the Care Standards Act 2000.” Mae'r swyddogaethau y cyfeirir atynt yn ymwneud a: chofrestru
cartrefi plant yn Lloegr; canolfannau preswyl i deuluoedd yn Lloegr; asiantaethau maethu yn Lloegr
neu; pan fydd dwy gangen neu fwy yn gyfrifol am weithgareddau asiantaeth faethu, y canghennau yn
Lloegr; asiantaethau mabwysiadu gwirfoddol y mae eu prif swyddfa yn Lloegr, ac asiantaethau
cymorth mabwysiadu yn Lloegr; neu, pan fydd dwy gangen neu fwy yn gyfrifol am weithgareddau
asiantaeth cymorth mabwysiadu, y canghennau yn Lloegr.

Nid yw'r Bil yn cynnwys eithriad tebyg ar gyfer swyddogaethau sy'n ymwneud a chofrestru
sefydliadau ac asiantaethau tebyg yng Nghymru, gan olygu y bydd y Comisiynydd yn gallu rhoi
hysbysiad cyfweliad mewn perthynas a'r materion hynny yng Nghymru ond nid yn Lloegr.

Cwestiwn 6;

a) A wnewch chi egluro a yw Llywodraeth Cymru yn dymuno ac yn ffafrio’r sefyllfa hon?

b) A yw Llywodraeth Cymru wedi cael trafodaethau gyda Llywodraeth y DU ynghylch y ffordd y mae
cymal 36 wedi'i ddrafftio a'i effaith yng Nghymru?

Materion eraill

Yn y Memorandwm, rydych yn amlinellu amryw bryderon sydd gennych ynglyn &'r Bil yn ei
gyfanrwydd. Yn benodol, ym mharagraff 34, rydych yn egluro bod yna bryderon bod "cyflwyno'r Bil
yn creu risg i benderfyniad digonolrwydd presennol y DU, a roddwyd ym mis Mehefin 2021 gan yr UE
am gyfnod o 4 blynedd i ddechrau. Mae'r posibilrwydd o golli penderfyniad digonolrwydd data'r UE
yn bryder arbennig o safowynt masnach gan y byddai hyn yn fygythiad mawr i fusnesau sy'n allforio o
Gymru, sydd a'u prif farchnad dramor yn yr UE o hyd.”

Cwestiwn 7:

a) A ydych yn gallu ehangu ar y goblygiadau i Gymru pe bai'r penderfyniad digonolrwydd hwnnw

gan yr UE yn cael ei golli?

b) Os bydd y Bil yn pasio ar ei ffurf bresennol, beth yw eich barn am ei effaith ar benderfyniad
digonolrwydd yr UE?

) Pa drafodaethau ydych chi wedi'u cael a Llywodraeth y DU mewn perthynas a'r mater hwn?

